
﻿La nuet ie passeda, l nasc n di nuef,
di plën de legrëza, de tëma y cuntentëza y amor che vën dal ciel.
L di nasc da nuef y l surëdl vën dossù.
Cun l linëus di prims raies dal culëur a mont y val y linëus a uni di.

/: Surëdl daduman, surëdl de n di nuef :/

Śën ies tu dan mé, font de uni vita nueva,
fé renascer te mi cuer, cun ti amor y ti grandëza,
pesc y cuntentëza!
Mi mans ie śën uetes, uetes per chël che me des,
tu che des a mi speranza, forza nueva uni di,
per avëi na nuet sarëina.
L resta mé da speré!
Surëdl che fej linëus, scinca al mond vita nueva,
lascia crëscer l ciof tan bel, nes dà ciaut y lum,
avisa l jol dl ucel sëura montes y valedes,
l linëus per udëi uni di la belëzes de n paravis.




